
15, అక్టోబర్ 2026, గురువారం భారత్ సమాచార్

నర్సాపూర్‌లో మరో కల్తీ ఆహార వివాదం

భారత్ సమాచార్, మెదక్ జిల్లా: నర్సాపూర్ పట్టణంలో

ఆహార పదార్థాల నాణ్యతపై మరోసారి చర్చ మొదలైంది.

ఇప్పటికే ఫుడ్ పాయిజన్ ఘటనతో వార్తల్లో నిలిచిన

పట్టణంలో తాజాగా సిటీ ప్యాలెస్‌లో విక్రయించిన

సమోసాలో గుట్కా ఆనవాళ్లు  కనిపించాయంటూ ఓ ప్రైవేట్

బ్యాంకు ఉద్యోగి పోలీసులను ఆశ్రయించారు. ఈ ఘటన

బస్టాం డ్ ప్రాంగణానికి ఎదురుగా ఉన్న సిటీ ప్యాలెస్‌లో
చోటుచేసుకున్నట్లు  ఫిర్యాదులో పేర్కొన్నారని సమాచారం.

సమోసాలో అవశేషాలపై ఫిర్యాదు

ప్రైవేట్ బ్యాంకు ఉద్యోగి హనుమంతు తెలిపిన వివరాల

ప్రకారం.. సిటీ ప్యాలెస్‌లో కొనుగోలు చేసిన సమోసాలో

గుట్కా ఆనవాళ్లు గా అనుమానిస్తున్న పదార్థాలు

కనిపించాయని ఆరోపించారు. ఈ విషయంపై పోలీసులకు

ఫిర్యాదు చేసి, ఘటనపై విచారణ జరిపి బాధ్యులపై చర్యలు

తీసుకోవాలని కోరినట్లు  సమాచారం.

అయితే సమోసాలో కనిపించిన అవశేషాలు నిజంగా

గుట్కాకు సంబంధించినవేనా? అవి ఆహార పదార్థంలోకి

ఎలా వచ్చా యి? తయారీ సమయంలోనా, నిల్వలోనా లేదా

సరఫరా సమయంలోనా ఈ ఘటన జరిగిందనే అంశాలు

ఇంకా నిర్ధారణ కావాల్సి ఉంది. అధికారుల విచారణలో

వాస్త వాలు వెలుగులోకి రావాల్సి ఉంది.

గతంలో ఫుడ్ పాయిజన్ ఘటన

నర్సాపూర్ పట్టణంలోని వన్ ప్యాలెస్ రెస్టా రెంట్‌లో ఆహారం

తిన్న పలువురు అస్వస్థ తకు గురైన ఘటన గతంలో కలకలం

రేపింది. బాధితులను ఆసుపత్రికి తరలించి చికిత్స

అందించారు. ఈ ఘటన తర్వాత హోటళ్ల పరిశుభ్రత,

ఆహార పదార్థాల నాణ్యత, ఆహార భద్రత ప్రమాణాల

అమలుపై ప్రజల్లో ఆందోళన పెరిగింది.

ఇప్పుడు సిటీ ప్యాలెస్‌లో విక్రయించిన సమోసాలో గుట్కా

అవశేషాలు కనిపించాయంటూ ఫిర్యాదు రావడంతో

మరోసారి ఈ అంశం చర్చనీయాంశమైంది. వరుసగా

వెలుగులోకి వస్తున్న ఘటనల నేపథ్యంలో పట్టణంలోని

హోటళ్లు , రెస్టా రెంట్లు , బేకరీలు, టిఫిన్ సెంటర్లలో ఆహార

భద్రతా ప్రమాణాలు సక్రమంగా పాటిస్తున్నారా అనే ప్రశ్నలు

స్థా నికుల నుంచి వినిపిస్తున్నాయి.



ఆహార భద్రతపై తనిఖీలు చేపట్టాలి

ప్రజలు రోజూ హోటళ్లు , రెస్టా రెంట్లు , ఫాస్ట్‌ఫుడ్ కేంద్రాల్లో

ఆహార పదార్థాలను కొనుగోలు చేసి తింటుంటారు.

అలాంటి ఆహారం పరిశుభ్రంగా, నాణ్యంగా ఉండటం ఎంతో

ముఖ్యం. ఈ నేపథ్యంలో సంబంధిత అధికారులు ఆహార

విక్రయ కేంద్రాల్లో తనిఖీలు నిర్వహించి, నిబంధనలు

పాటించేలా చర్యలు తీసుకోవాలని స్థా నికులు

కోరుతున్నారు.

సిటీ ప్యాలెస్ సమోసాలో గుట్కా అవశేషాలు ఉన్నాయన్న

ఆరోపణపై అధికారిక నిర్ధారణ రావాల్సి ఉంది. విచారణ

పూర్తయిన తర్వాతే ఘటనకు సంబంధించిన పూర్తి  వివరాలు

వెల్లడయ్యే అవకాశం ఉంది.

